
                             Կատարողական վարույթը կասեցնելու մասին

28/հունիսի/2012թ.                                                                                             ք. Եղեգնաձոր 

ԴԱՀԿ ծառայության Վայոց ձորի մարզային բաժնի պետի տեղակալ, արդարադատության մայոր Ռ.Կարապետյանս ուսումնասիրելով 23.03.2010թ. հարուցված թիվ 10-346/10 կատարողական վարույթի նյութերը.
Պ Ա Ր Զ Ե Ց Ի`
ՀՀ Արարատի և Վայոց Ձոր մարզերի ընդհանուր իրավասության դատարանի  կողմից  18.03.2010թ  տրված  թիվ ԱՎԴ3/0456/02/09 կատարողական թերթի համաձայն պետք է Ա/Ձ Էմին Սողոմոնյանից, Ելիզավետա Սողոմոնյանից, Էլման Սողոմոնյանից, Սուսաննա Ալավերդյանից, Գայանե Գաբուզյանից համապարտության կարգով հօգուտ Արդշինինվեստբանկ ՓԲԸ-ի բռնագանձել 24.702 ԱՄՆ դոլարին համարժեք դրամ վարկի պարտքի գումար և տոկոսներ, 190.311 դրամ վճարված պետական տուրքի գումար, ինչպես նաև 295.572 դրամ` որպես կատարողական գործողությունների կատարման ծախս:
Կատարողական գործողությունների ընթացքում արգելանք է դրվել պարտապան Սուսաննա Ալավերդյանին սեփականության իրավունքով պատկանող Ջերմուկ քաղաքում գտնվող գրավադրված բնակելի տան և Ելիզավետա Սողոմոնյանին սեփականության իրավունքով պատկանող Ջերմուկ քաղաքում գտնվող գրավադրված ջրավազանի վրա, ինչպես նաև Էմին Սողոմոնյանին սեփականության իրավունքով պատկանող Ջերմուկ քաղաքում գտնվող հողամասերի վրա: Պահանջատիրոջ գրության համաձայն հարկադիր էլեկտրոնային աճուրդում գտնվող Սուսաննա Ալավերդյանին սեփականության իրավունքով պատկանող Ջերմուկ քաղաքի Ձախափնյակ 9/41 բնակարանը 5.926.233 դրամ պարտքի դիմաց հանձնվել է պահանջատիրոջը: Մնացած անշարժ գույքերը փորձագետի կողմից գնահատվել են և պարզվել է դրանց գների ընդհանուր գումարը կազմում է 4.423.000 դրամ, որը օրենքով սահմանված նվազագույն աշխատավարձի հազարապատիկի և ավելի չափով բավարար չէ պահանջատիրոջ հանդեպ պարտավորությունների ամբողջական կատարումն ապահովելու համար:
         Պարտապաններին պատկանող այլ գույք կամ դրամական միջոցներ չեն հայտնաբերվել: 
Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ հոդվածով և 37-րդ հոդվածի 1-ին մասի 8-րդ կետով.
Ո Ր Ո Շ Ե Ց Ի՝
Կասեցնել 23.03.2010թ. հարուցված թիվ 10-346/10 կատարողական վարույթը 60-օրյա ժամկետով.

Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

  
Որոշման պատճենն ուղարկել կողմերին.

Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
        ԲԱԺՆԻ ՊԵՏԻ ՏԵՂԱԿԱԼ`                                    Ռ.ԿԱՐԱՊԵՏՅԱՆ
